
2023-nji ýylyň 22-nji dekabrynda hormatly 
Prezidentimiz Serdar Berdimuhamedow sanly ulgam 
arkaly Ministrler Kabinetiniň nobatdaky mejlisini 
geçirdi. Onuň gün tertibine birnäçe resminamalaryň 
taslamalary we beýleki meseleler girizildi.

Ilki bilen, Mejlisiň Başlygy D.Gulmanowa 
ýurdumyzda amala aşyrylýan özgertmeler 
maksatnamalarynyň hukuk esaslaryny kemala 
getirmäge, pudaklaryň işiniň netijeliligini 
ýokarlandyrmaga, halkymyzyň ýaşaýyş-durmuş 
şertlerini has-da gowulandyrmaga gönükdirilen täze 
kanunlary kabul etmek we hereket edýän kanunçylyk 
namalaryny kämilleşdirmek ugrunda alnyp barylýan 
işler barada maglumat berdi. Hususan-da, Raýat 
kodeksiniň täze beýanynyň, “Gidrometeorologiýa işi 
hakynda”, “Energiýany tygşytlamak we energiýadan 
netijeli peýdalanmak hakynda” Türkmenistanyň 
Kanunlarynyň taslamalaryny taýýarlamak işleriniň 
alnyp barylýandygy barada aýdyldy.

Şeýle-de daşary ýurtlaryň parlamentleri we 
abraýly halkara guramalar bilen gatnaşyklary 
pugtalandyrmak boýunça yzygiderli görülýän 
çäreler barada habar berildi. Hususan-da, Eýran 
Yslam Respublikasynyň Adatdan daşary we Doly 
ygtyýarly ilçisi bilen duşuşyk geçirildi. Duşuşygyň 
barşynda ikitaraplaýyn hyzmatdaşlygyň meseleleri 
ara alnyp maslahatlaşyldy. Mejlisiň Başlygy 
deputatlaryň Germaniýanyň Halkara hyzmatdaşlyk 
boýunça jemgyýetiniň Türkmenistanda Durnukly 
ösüş maksatlaryny durmuşa geçirmek, BMG-
niň hemişelik utgaşdyryjysynyň ýurdumyzdaky 
wekilhanasynyň ekoulgamlary gorap saklamak bilen 
baglanyşykly meseleler boýunça guran çärelerine 
gatnaşandyklaryny belledi.

Mejlisiň deputatlary öz saýlaw okruglarynda 
Garaşsyz Watanymyzy ösdürmek strategiýasynyň 
maksatlaryny hem-de wezipelerini, kabul edilýän 
kanunlaryň many-mazmunyny düşündirmek, 
ýurdumyzda gazanylýan üstünlikleriň, amala 
aşyrylýan oňyn özgertmeleriň taryhy ähmiýetini 
wagyz etmek boýunça degişli işleri alyp barýarlar.

Hormatly Prezidentimiz Serdar Berdimuhamedow 
täze kanun taslamalary işlenip taýýarlanylanda, 
olaryň kämil, döwrebap bolmagyny gazanmagyň 
möhümdigini belledi. Bu kanunlar döwletimiziň 
alyp barýan netijeli syýasatyny görkezmelidir, 
halkymyzyň hal-ýagdaýyny has-da gowulandyrmaga 
gönükdirilmelidir diýip, döwlet Baştutanymyz aýtdy.

Soňra Ministrler Kabinetiniň Başlygynyň 
orunbasary H.Geldimyradow hormatly 
Prezidentimiziň şu ýylyň 8-nji dekabrynda sanly 
ulgam arkaly geçiren Ministrler Kabinetiniň 
mejlisiniň barşynda beren tabşyryklarynyň ýerine 
ýetirilişi barada hasabat berdi. Hususan-da, şu 
ýylyň 20-nji dekabryna çenli eýeçiligiň görnüşine 
garamazdan, ähli edara-kärhanalar tarapyndan 
zähmet haklarynyň doly tölenendigi barada habar 
berildi. Şunuň bilen birlikde, pensiýalar, döwlet 

kömek pullary, talyp we diňleýji haklary hem doly 
tölenildi.

Soňra wise-premýer Döwlet daşary ykdysady 
iş bankynyň maslahat beriş hyzmatlaryny ýerine 
ýetirmek babatda şertnama baglaşmak boýunça 
alnyp barylýan işler barada hasabat berdi. Bellenilişi 
ýaly, häzirki wagtda bank işini kämilleşdirmäge, bu 
ulgama döwrebap halkara ülňüleri ornaşdyrmaga, 
dünýäniň abraýly maliýe düzümleri we ösüş banklary 
bilen hyzmatdaşlygy giňeltmäge gönükdirilen anyk 
çäreler durmuşa geçirilýär.

Döwlet Baştutanymyz hasabaty diňläp, 
ykdysadyýetimiziň bank ulgamy bilen bagly işleri 
yzygiderli kämilleşdirmäge möhüm ähmiýet 
bermegiň zerurdygyny nygtady. Şunuň bilen 
baglylykda, wise-premýere halkara tejribeden ugur 
alyp, bu babatda degişli işleri geçirmek tabşyryldy.

Soňra Ministrler Kabinetiniň Başlygynyň 
orunbasary B.Amanow nebithimiýa senagatyny 
kämilleşdirmek hem-de döwrebap tehnologiýalary 
ornaşdyrmagyň hasabyna “Türkmennebit” döwlet 
konserniniň nebiti gaýtadan işleýän zawodlarynyň 
bökdençsiz işlemegini üpjün etmek boýunça durmuşa 
geçirilýän çäreler barada hasabat berdi. Nygtalyşy 
ýaly, nebiti çuňňur gaýtadan işlemek maksady 
bilen, döwlet konserniniň düzümlerinde zerur 
işler, hususan-da, Seýdiniň nebiti gaýtadan işleýän 
zawodynyň degişli desgalaryny döwrebaplaşdyrmak 
işleri alnyp barylýar.

Hormatly Prezidentimiz hasabaty diňläp, nebitgaz 
toplumynda önümçilik kärhanalarynyň, hususan-
da, nebiti gaýtadan işleýän zawodlaryň doly taslama 
kuwwatynda işledilmeginiň döwrüň möhüm talaby 
bolup durýandygyny nygtady. Döwlet Baştutanymyz 
bu zawodlaryň bökdençsiz işlemegini üpjün etmegiň 
zerurdygyna ünsi çekip, wise-premýere birnäçe anyk 
tabşyryklary berdi.

Soňra Ministrler Kabinetiniň Başlygynyň 
orunbasary T.Atahallyýew ýurdumyzyň 
welaýatlarynda möwsümleýin oba hojalyk işleriniň 
alnyp barlyşy barada hasabat berdi. Bellenilişi 
ýaly, geljek ýylda bugdaýyň bol hasylyny ösdürip 
ýetişdirmek maksady bilen, ekin meýdanlarynda 
ideg işleri agrotehnikanyň kadalaryna laýyklykda 
alnyp barylýar. Ýygnalan pagta hasylyny talabalaýyk 
saklamak, ýokary hilli gaýtadan işlemek boýunça 
degişli işler geçirilýär. Geljek ýylyň pagta hasylynyň 
düýbüni tutmak maksady bilen, gowaça ekiljek 
meýdanlarda sürüm we tekizleýiş, oba hojalyk 
tehnikalaryny, gurallaryny taýýarlamak işleri alnyp 
barylýar. Şeýle hem maldarçylygy ösdürmek, 
mallaryň baş sanyny artdyrmak we olaryň ýyly, 
dok gyşladylmagyny üpjün etmek boýunça netijeli 
çäreler görülýär.

Hormatly Prezidentimiz Serdar 
Berdimuhamedow hasabaty diňläp, şu günler 
ýurdumyzyň welaýatlarynda jogapkärli möwsümiň 

(Dowamy 2-nji sahypada). (Dowamy 3-nji sahypada).

HORMATLY PREZIDENTIMIZ SERDAR 
BERDIMUHAMEDOW TÄZE ÝYL DABARALARYNA 

GATNAŞDY
2023-nji ýylyň 28-nji dekabrynda hormatly 

Prezidentimiz Serdar Berdimuhamedow 
ýurdumyzyň Baş arçasynyň ýanynda 
guralýan Täze ýyl dabarasyna gatnaşyp, 
«Älem» medeni-dynç alyş merkeziniň 
öňündäki meýdançada ýaýbaňlandyrylan 
çärä gatnaşýan çagalaryň baýramçylyk 
şatlygyny paýlaşdy.

Asylly däbe görä, ak mermerli Aşgabadyň 
ajaýyp künjekleriniň biri — Köpetdagyň 
eteginde ýerleşýän “Älem” medeni-dynç 
alyş merkezi hemmeler üçin garaşylýan 
Täze ýyl baýramynyň geçirilýän esasy ýerine 
öwrüldi. Bu baýramçylygy ähli ildeşlerimiz 
şatlyk-şowhun bilen garşylaýar.

Ine, şu gün hem bu ýerde 
köpöwüşginli baýramçylyk dabarasy 
ýaýbaňlandyrylypdyr. Meýdançanyň 
merkezinde “2024” ýazgyly sekizburçly 
ýyldyz bilen bezelen, dürli öwüşginli 
bezegleri, oýunjaklary we yşyklary 
bilen ýalkym saçýan belent başly arça 
oturdylypdyr. Beýikligi 44 metr, ini hem 
16 metr bolan ýurdumyzyň Baş arçasynyň 
töwereginde öwşün atýan dürli bezeg 
serişdelerinden hakyky ertekiler dünýäsi 
emele getirilipdir. Bu ýerdäki arçalardan 
tokaýjyk, erteki gahrymanlarynyň keşpleri 
bilen Täze ýyl täsinligini ýada salýar. 
Sowgatlara garaşmak ýaly ajaýyp duýgulary 
hem-de täsin başdan geçirmeleri özünde 
jemleýän Täze ýyl hemmeleriň söýgüli 
baýramydyr.

Körpeler baýramçylyk mynasybetli 
bu ýerde döredilen ertekiler dünýäsine 
haýran galyp, täsin şäherjigiň gözelliklerini 
synlamaga howlugýarlar. Meýdançada 
ýaňlanýan ajaýyp aýdym-sazlar olary durşy 
bilen täsinlige beslenen syýahata çagyrýar. 
Onuň daş-töweregini gurşap alýan baglar 
dürli yşyklar bilen bezelip, agşamlaryna Täze 
ýyl baýramyna mahsus özboluşly görnüşi 
döredýär. Mundan başga-da, yşyklardan 
emele getirilen agaçlar we beýleki bezegler 
bu ýerdäki gözellikleriň üstüni ýetirýär.

Baş arçanyň ýanynda geçirilýän dabara 
ýurdumyzyň ähli welaýatlaryndan çagalar 
we paýtagtymyzyň mekdeplerinden 
göreldeli okuwçylar çagyryldy. Olar ders 
olimpiadalarynyň, sport we döredijilik 
bäsleşikleriniň ýeňijileri, çagalar öýlerinde 
terbiýelenýän nesillerdir.

Hemmeler hormatly Prezidentimiz 
Serdar Berdimuhamedowa sabyrsyzlyk 
bilen garaşýarlar. Çünki döwlet 
Baştutanymyz bilen dabara gatnaşmak 
ýaş türkmenistanlylar üçin uly hormatdyr. 
Hormatly Prezidentimiz körpeleri we 
mekdep okuwçylaryny gutlamak, olara iň 
gowy arzuwlaryny beýan etmek üçin bu 
ýere gelýär.

Döwlet Baştutanymyzyň awtoulagy 
meýdançanyň öňünde saklanýar. Milli 
lybasly çagalar hormatly Prezidentimize gül 
desselerini gowşurýarlar.

Bu ýerde döwlet Baştutanymyzy Mejlisiň 
Başlygy, Ministrler Kabinetiniň Başlygynyň 
orunbasarlary, Ministrler Kabinetiniň 
ýanyndaky Ulag we kommunikasiýalar 
agentliginiň Baş direktory, Aşgabat 
şäheriniň häkimi mähirli mübärekleýärler.

Çagalar hormatly Prezidentimiz Serdar 
Berdimuhamedowy ruhubelentlik 
bilen garşylap, bagtyýar çagalyk üçin 
hoşallyklaryny beýan edýärler.

Ýaş nesil baradaky yzygiderli alada, olaryň 
milli we umumadamzat gymmatlyklary 
esasynda terbiýelenmegi, kemala gelmegi 
üçin ähli şertleri döretmek hormatly 

Prezidentimiziň döwlet syýasatynyň ileri 
tutulýan ugurlarynyň biridir. Bu işde 
çagalara aýratyn alada bilen çemeleşilýär. 
Çünki olar Watanymyzyň geljegidir.

Körpeleriň tüýs ýürekden ýerine ýetiren 
we belent ruha beslenen goşgulary geljege 
ynamly garamaga, arzuwlaryň hasyl bolýan 
Garaşsyz, Bitarap ýurdumyzda bagtyýar 
durmuşda ýaşaýandyklaryna çuňňur 
hoşallyk bolup ýaňlandy. Joşgunly sazlaryň 
astynda hormatly Prezidentimiz Serdar 
Berdimuhamedow çagalar bilen bilelikde 
Täze ýyl arçasynyň ýanyna barýar.

Bu ýerde Täze ýyl baýramçylygynyň baş 
gahrymanlary Aýazbaba we Garpamyk 
hem-de tamamlanyp barýan 2023-nji ýylyň 
nyşany bolan towşanyň we ýetip gelýän 
2024-nji ýylyň nyşany bolan luwuň keşbine 
giren çagalar türkmenistanlylaryň, ýaş 
nesilleriň adyndan Arkadagly Gahryman 
Serdarymyzy Täze ýyl bilen gutladylar. 
Şeýle hem çagalar barada edýän atalyk 
aladalary, olaryň kämil we köpugurly bilim 
almagy, ýaş nesilleriň sazlaşykly ösmegi, 
watansöýüjilik ruhunda terbiýelenmegi 
ugrunda döredilýän şertler üçin tüýs 
ýürekden hoşallyklaryny beýan etdiler. 
Olaryň öňünde ýakyn geljekde Watanymyzy 
täze belent sepgitlere çykarmak wezipesi 
durýar.

Soňra döwlet Baştutanymyz ýaşajyk 
artistleriň aýdym-sazly çykyşlaryna 
tomaşa etdi. Olar bu şanly güne öz 
Täze ýyl sowgatlaryny taýýarlapdyrlar. 
Döredijilik ýoluna ýaňy gadam basan 
zehinli aýdymçylaryň, sazandalaryň, 
çagalar horeografiýa toparlarynyň 
gatnaşmagynda täsin Täze ýyl baýramçylygy 
ýaýbaňlandyrylýar. Çagalaryň ak 
gara çalymdaş lybaslary Baş arçanyň 
töweregindäki meýdançany gar ýagan ýaly 
keşpde görkezýär. Ýaşyl arçanyň şahalarynda 
şöhle saçýan bezegler, çagalaryň şatlykly 
ýylgyryşlary bu ýere aýratyn gözellik eçilýär. 
Türkmen hem-de dünýä halklarynyň 
ertekileriniň gahrymanlaryny janlandyran 
keşpler dabara aýratyn öwüşgin çaýdy.

Hormatly Prezidentimiz eziz 
Watanymyzyň hem-de jemgyýetimiziň 
buýsanjy bolan şadyýan çagalaryň 
çykyşlaryny uly gyzyklanma bilen synlady. 
Döwlet Baştutanymyzyň belleýşi ýaly, 
şu günüň zehinli mekdep okuwçylary 
geljekde Watanymyzyň okgunly durmuş we 
ykdysady ösüşine mynasyp goşantlaryny 
goşarlar.

...Uly şatlyk-şowhunda Täze ýyl arçasynyň 
daşyndan aýlanmak baýramçylygyň 
ýatdan çykmajak pursady boldy. Gündogar 
senenamasynyň ýyllarynyň nyşanlary bolan 
towşanyň we luwuň lybasyny geýen çagalar 
döwlet Baştutanymyzdan özleri bilen Täze 
ýyl arçasynyň daşyndan aýlanmagyny haýyş 
etdiler. Arkadagly Gahryman Serdarymyz 
ýaşajyk artistlere ajaýyp çykyşlary üçin 
minnetdarlyk bildirdi hem-de çagalar bilen 
bilelikde arçanyň daşyndan aýlanyp, olaryň 
şatlygyny paýlaşdy.

Soňra dabara gatnaşan çagalaryň ählisine 
Täze ýyl sowgatlary gowşurylýar. Arkadagly 
Serdarymyz çagalaryň haýyşy boýunça olar 
bilen bilelikde şu günki şatlykly wakadan 
ýadygärlik hökmünde ýurdumyzyň Baş 
arçasynyň ýanynda surata düşdi.

Hormatly Prezidentimiz Serdar 
Berdimuhamedow bagtyýar çagalar bilen 
hoşlaşyp, bu ýerden ugrady we Söwda-
senagat edarasynyň binasyna geldi. Bu 

dowam edýändigine ünsi çekdi. Şunuň bilen 
baglylykda, oba hojalyk işleriniň talabalaýyk 
guralyşyna gözegçiligi has-da güýçlendirmek 
zerurdyr diýip, döwlet Baştutanymyz wise-premýere 
degişli tabşyryklary berdi.

Ministrler Kabinetiniň Başlygynyň orunbasary 
B.Annamämmedow Türkmenistany senagat taýdan 
ösen ýurda öwürmek boýunça öňde goýlan wezipeleri 
ýerine ýetirmek babatda alnyp barylýan işler hem-de 
“Türkmenhimiýa” döwlet konserni tarapyndan ýerli 
çig mal serişdelerini rejeli we netijeli peýdalanmak, 
hususan-da, “Guwlyduz” kombinatynda täze 
önümçiligi ýola goýmak boýunça ýerine ýetirilýän 
işler barada hasabat berdi. Bellenilişi ýaly, uly islegden 
peýdalanýan, ekologik taýdan bäsdeşlige ukyply 
ýokary hilli duzlaryň dürli görnüşlerini öndürmek 
üçin häzirki zaman tehnologiýalary ornaşdyrylan 
döwrebap önümçilikleri ýola goýmak maksadalaýyk 
hasaplanýar.

Hormatly Prezidentimiz hasabaty diňläp, 
«Türkmenhimiýa» döwlet konserniniň önümçilik 
kärhanalarynda netijeli we sazlaşykly işiň 
guralmagynyň berk talap bolup durýandygyny 
nygtady. Şunuň bilen baglylykda, döwlet 
Baştutanymyz konserniň «Guwlyduz» kombinatynda 
täze önümçiligi ýola goýmak boýunça teklipleri 
goldady we wise-premýere bu ugurda degişli işleri 
geçirmegi tabşyrdy.

Ministrler Kabinetiniň Başlygynyň orunbasary 
B.Atdaýew dokma pudagyny mundan beýläk-
de ösdürmek, maddy-enjamlaýyn binýadyny 
pugtalandyrmak babatda alnyp barylýan işler 
barada hasabat berdi. Bellenilişi ýaly, häzirki wagtda 
Dokma senagaty ministrliginiň garamagynda 
önümçilik kärhanalarynyň onlarçasy hereket edip, 
olara dünýäniň öňdebaryjy kompaniýalarynyň 
ýokary tehnologiýaly enjamlary ornaşdyryldy. Bu 
kärhanalarda öndürilýän önümler içerki we daşarky 
bazarlarda uly islegden peýdalanýar. Wise-premýer 
döwlet Baştutanymyzyň tabşyryklaryna laýyklykda, 
kärhanalary önümçilik serişdeleri bilen üpjün 
etmek üçin daşary ýurt kompaniýalary bilen göni 
hyzmatdaşlygyň ýola goýlandygyny aýtdy.

Hormatly Prezidentimiz Serdar 
Berdimuhamedow hasabaty diňläp, Garaşsyz 
ýurdumyzyň ýokary depginde ösýän dokma 
pudagynda täze tehnologiýalaryň ulanylmagynyň 
döwrüň talabydygyny belledi. Şoňa görä-de, bu 
ulgamda halkara tejribeden ugur alynmalydyr 
diýip, döwlet Baştutanymyz aýtdy we wise-premýere 
degişli işleri ýola goýmagy tabşyrdy.

Ministrler Kabinetiniň Başlygynyň orunbasary 
M.Mämmedowa geljek ýylyň ýanwar aýynda 
geçiriljek esasy çäreleriň Tertibi barada hasabat 
berdi.

Bellenilişi ýaly, täze, 2024-nji ýylda beýik 
türkmen şahyry Magtymguly Pyragynyň doglan 
gününiň 300 ýyllygy mynasybetli welaýatlarda, 
Aşgabat we Arkadag şäherlerinde dürli forumlary, 
duşuşyklary, sergileri, konsertleri, aýdym-sazly 
dabaralary guramak göz öňünde tutulýar, şeýle 
hem ýurdumyzyň ýokary okuw mekdeplerinde 
“Türkmenistan — ruhubelentligiň we sagdynlygyň 
ýurdy” atly sport ýaryşlaryny geçirmek, ozal 
yglan edilen döredijilik bäsleşikleriniň netijelerini 
jemlemek meýilleşdirilýär.

Hasabatyň dowamynda täze ýylyň ilkinji gününde 
göz öňünde tutulan dabaralar barada aýratyn durlup 
geçildi. Hususan-da, Söwda-senagat edarasynyň 
binasynda çagalar üçin baýramçylyk çäreleri guralar, 
“Älem” medeni-dynç alyş merkeziniň, Döwlet 
sirkiniň, welaýatlaryň hem-de Arkadag şäheriniň 
baýramçylyk meýdançalaryndaky baş arçanyň 
ýanynda köp sanly dabaralar geçiriler.

Geljek aýyň esasy çäreleriniň hatarynda 
şekillendiriş sungaty eserleriniň sergisi, 
Türkmenistan bilen Eýran Yslam Respublikasynyň 
zenan suratkeşleriniň gatnaşmagynda ussatlyk 
sapaklary we maslahat, “Beýik Ýüpek ýolunyň 
Zarawşan — Garagum geçelgesi” atly köptaraplaýyn 
hödürnamanyň ÝUNESKO-nyň Bütindünýä 
mirasynyň sanawyna girizilmegi mynasybetli 

dabaraly maslahat, Dokma senagaty ministrliginiň 
Modalar öýünde türkmen milli lybaslarynyň 
görkezilişi, zehinli çagalara Gulbaba adyndaky 
çagalar baýragynyň gowşurylyş dabarasy, 2024-nji 
ýylda Änew şäheriniň “Türki dünýäniň medeni 
paýtagty” diýlip yglan edilmegi mynasybetli 
maslahat we sergi bar.

Hormatly Prezidentimiz hasabaty diňläp, geljek 
ýylyň ýanwar aýynda geçiriljek çärelere gowy 
taýýarlyk görmegiň zerurdygyny belledi. Bu çäreler 
Garaşsyz ýurdumyzyň täze sepgitlere tarap batly 
gadamlaryny giňden açyp görkezmelidir. Şunuň 
bilen baglylykda, wise-premýere anyk tabşyryklar 
berildi.

Ministrler Kabinetiniň Başlygynyň orunbasary 
N.Amannepesow degişli ministrlikler we 
pudaklaýyn dolandyryş edaralary tarapyndan Täze 
ýyl baýramyny hem-de 2024-nji ýylyň 1 — 10-njy 
ýanwary aralygynda mekdep okuwçylarynyň gyşky 
dynç alyş günlerini geçirmek boýunça taýýarlanylan 
meýilnamalar barada hasabat berdi. Arkadag Serdarly 
bagtyýar ýaşlar ýylynyň Täze ýyl baýramçylyk 
dabaralary çagalar baglarynda, umumybilim berýän 
orta mekdeplerde, medeni-dynç alyş merkezlerinde, 
seýilgählerde guramaçylykly geçirilýär. Körpelere 
we ýetginjeklere niýetlenen sahna oýunlarydyr 
kinofilmleriň görkezilişi, ýaşlaryň arasynda 
döredijilik bäsleşikleri, ýurdumyzyň taryhy-medeni 
ýerlerine, muzeýlere gezelençler göz öňünde tutulýar.

Ýetip gelýän 2024-nji ýylyň birinji gününde, 
asylly däbe eýerip, Söwda-senagat edarasynda 
Täze ýyl mynasybetli çagalaryň baýramçylyk 
dabarasynda Döwletliler köşgünde terbiýelenýän 
çagalara hormatly Prezidentimiz Serdar 
Berdimuhamedowyň we türkmen halkynyň Milli 
Lideri, Türkmenistanyň Halk Maslahatynyň 
Başlygy Gurbanguly Berdimuhamedowyň adyndan 
sowgatlar gowşurylar. 1 — 10-njy ýanwar aralygynda 
bu ýerde çagalaryň jemi 4 müňüsine sowgatlar berler.

Hormatly Prezidentimiz hasabaty diňläp, Täze ýyl 
baýramyna bagyşlanan dabaralary ýokary derejede 
geçirmegi hem-de mekdep okuwçylarynyň gyşky 
dynç alyş günlerini talabalaýyk guramagy tabşyrdy.

Soňra Ministrler Kabinetiniň Başlygynyň 
orunbasary, daşary işler ministri R.Meredowa söz 
berildi. Ol ABŞ-nyň Nýu-Ýork şäherinden gelip 
gowşan hoş habar barada aýtdy. Bellenilişi ýaly, 
şu ýylyň 19-njy dekabrynda Birleşen Milletler 
Guramasynyň Baş Assambleýasynyň 78-nji 
sessiýasynyň 49-njy plenar mejlisiniň dowamynda 
Türkmenistanyň başlangyjy esasynda «Durnukly 
ösüş maksatlaryna ýetmek üçin ulagyň ähli 
görnüşleriniň arabaglanyşygyny berkitmek» hem-
de «Durnukly ösüşi üpjün etmekde ygtybarly 
we durnukly energiýa birikmesiniň esasy orny» 
atly Kararnamalar biragyzdan kabul edildi. Bu 
wakanyň Gahryman Arkadagymyzyň durnukly 
ulag we energetika babatda öňe süren strategik 
başlangyçlarynyň hormatly Prezidentimiz Serdar 
Berdimuhamedowyň baştutanlygynda yzygiderli 
durmuşa geçirilýändiginiň nobatdaky aýdyň 
nyşanydygy nygtaldy. Şol başlangyçlar dünýä 
jemgyýetçiliginiň giň goldawyna mynasyp boldy.

Döwlet Baştutanymyzy we türkmen halkynyň Milli 
Lideri, Türkmenistanyň Halk Maslahatynyň Başlygy 
Gurbanguly Berdimuhamedowy bu daşary syýasy 
üstünlik bilen tüýs ýürekden gutlap, wise-premýer, 
daşary işler ministri Arkadagly Gahryman Serdarymyza, 
Gahryman Arkadagymyza berk jan saglyk, ýurdumyzyň 
rowaçlygy, türkmenistanlylaryň abadançylygy, Bitarap 
Watanymyzyň halkara abraýynyň has-da belende 
galdyrylmagy ugrunda alyp barýan giň gerimli işlerinde 
täze üstünlikleri arzuw etdi.

Soňra Ministrler Kabinetiniň Başlygynyň 
orunbasary, daşary işler ministri R.Meredow 
Türkmenistanyň Birleşen Milletler Guramasy bilen 
syýasy, durmuş-ykdysady, ynsanperwer ugurlarda 
hyzmatdaşlygyny kämilleşdirmek boýunça amala 
aşyrylýan işler barada hasabat berdi. Mälim bolşy 
ýaly, abraýly halkara guramalar bilen gatnaşyklary 
ösdürmek Türkmenistanyň daşary syýasatynyň ileri 
tutulýan ugurlarynyň biri bolup durýar. Şunuň bilen 
baglylykda, BMG bilen köpýyllyk hyzmatdaşlygyň 

strategik häsiýete eýedigini bellemek gerek. Bu däp 
bolan hyzmatdaşlygy pugtalandyrmak, täze many-
mazmun bilen baýlaşdyrmak maksady bilen, wise-
premýer, daşary işler ministri döwlet Baştutanymyzyň 
garamagyna degişli teklipleri hödürledi.

Bellenilişi ýaly, hormatly Prezidentimiz Serdar 
Berdimuhamedow BMG-niň Baş Assambleýasynyň 
78-nji sessiýasynda eden çykyşynda BMG-niň 
Tertipnamasynyň kadalary we halkara hukugyň 
umumy ykrar edilen düzgünleri esasynda Ählumumy 
howpsuzlyk strategiýasyny işläp taýýarlamak 
mümkinçiligini ara alyp maslahatlaşmaga girişmegi 
teklip etdi. Bu başlangyjy amala aşyrmak, şeýle-de 
agzalan Strategiýanyň esasy ugurlaryny we many-
mazmun taýdan görnüşini kesgitlemek maksady 
bilen, BMG-niň çäklerinde degişli iş toparyny 
döretmegi öwrenmek meselesine garamak teklip 
edilýär. Onuň düzümine Bitaraplygyň dostlary 
toparyna girýän döwletleriň wekilleri girip bilerler.

Häzirki wagtda döwlet Baştutanymyzyň 
ýolbaşçylygynda Türkmenistanda Durnukly ösüş 
maksatlaryna ýetmek boýunça yzygiderli işler alnyp 
barylýar. Şunuň bilen baglylykda, 2023-nji ýylyň 14-nji 
dekabrynda Aşgabatdaky BMG-niň wekilhanalarynyň 
ýolbaşçylarynyň gatnaşmagynda «Türkmenistan 
bilen Birleşen Milletler Guramasynyň arasynda 
durnukly ösüş ugrunda 2021 — 2025-nji ýyllar üçin 
hyzmatdaşlygyň Çarçuwaly maksatnamasynyň» 
çäklerinde döredilen degişli Milli iş toparlarynyň 
bilelikdäki mejlisi geçirildi. Duşuşygyň dowamynda 
2026 — 2030-njy ýyllar üçin şeýle maksatnamany 
taýýarlamagyň maksadalaýykdygy bellenildi. Şunuň 
bilen baglylykda, Birleşen Milletler Guramasynyň 
ýöriteleşdirilen edaralary bilen bilelikde 2024-nji 
ýylyň birinji çärýeginde degişli işe başlamak teklip 
edilýär.

Şeýle-de Türkmenistanyň daşky gurşawy goramak 
boýunça pudagara toparynyň çäginde howanyň 
üýtgemegi meseleleri boýunça hünärmenler 
toparyny döretmek we bu topara Birleşen Milletler 
Guramasynyň Howanyň üýtgemegi baradaky 
Çarçuwaly konwensiýasyna gatnaşyjy taraplaryň 
28-nji maslahatynyň (СOP28) kararlaryndan 
gelip çykýan wezipeleri ýerine ýetirmek üçin “Ýol 
kartasyny” işläp düzmegi tabşyrmak teklip edilýär. 
Türkmenistanda geçirilen Ýaşlar maslahatynyň 
netijeleri boýunça we türkmen ýaşlarynyň BAE-
niň Dubaý şäherinde geçirilen 18-nji Bütindünýä 
ýaşlar maslahatyna gatnaşmagy esasynda 2024-
nji ýyl üçin howanyň üýtgemeginiň öňüni almak 
we uýgunlaşmak boýunça iş meýilnamasyny 
taýýarlamak hem teklip edilýär.

Ýurdumyzyň ynsanperwer syýasatynyň möhüm 
ugurlarynyň biri adamlaryň azatlyklaryny we 
hukuklaryny goramaga gönükdirilendir. Bu 
babatda öňde goýlan wezipeleri amala aşyrmakda 
Türkmenistanyň Adalatçysynyň ähmiýeti uludyr. 
Şunuň bilen baglylykda, Türkmenistanda Adam 
hukuklary boýunça ygtyýarly wekiliň mümkinçiliklerini 
güýçlendirmek maksady bilen, Adalatçynyň diwanynyň 
gurluşynda çagalaryň, zenanlaryň we telekeçileriň 
hukuklaryny goramak boýunça täze ugurlary açmak 
meselesini öwrenmek teklip edilýär.

Hormatly Prezidentimiz Serdar 
Berdimuhamedow hasabaty diňläp, ýurdumyzyň 
Birleşen Milletler Guramasy bilen alyp barýan 
hyzmatdaşlygyny mundan beýläk-de ösdürmäge 
ygrarlydygyny tassyklady. Döwlet Baştutanymyz 
BMG bilen gatnaşyklarda ileri tutulýan ugurlara 
aýratyn üns bermegiň hem-de öňe sürülýän 
başlangyçlar boýunça netijeli işleri alyp barmagyň 
zerurdygyny nygtap, wise-premýer, daşary işler 
ministrine degişli tabşyryklary berdi.

Türkmenistanyň Ministrler Kabinetiniň 
ýanyndaky Ulag we kommunikasiýalar agentliginiň 
Baş direktory M.Çakyýew Türkmenistanyň raýat 
awiasiýasynyň awiasiýa howpsuzlygy boýunça 
pudagara toparyny döretmek hakynda Kararyň 
taslamasynyň taýýarlanylyşy barada hasabat berdi. 
Bellenilişi ýaly, Türkmenistanyň Howa kodeksine, 
“Ulag howpsuzlygy hakynda” Türkmenistanyň 
Kanunyna we Halkara raýat awiasiýasy guramasynyň 
degişli standartlaryna hem-de tejribesine laýyklykda, 

uçuşlaryň ýokary derejedäki howpsuzlygyny, 
durnuklylygyny, netijeliligini üpjün etmäge, bu 
ulgamda hukuk namalaryny işläp taýýarlamaga 
gönükdirilen utgaşykly işler geçirildi. Şunuň bilen 
baglylykda, döwlet Baştutanymyzyň garamagyna 
degişli resminamanyň taslamasy hödürlenildi.

Hormatly Prezidentimiz hasabaty diňläp, Garaşsyz 
ýurdumyzyň raýat awiasiýasyny kämilleşdirmek 
işinde onuň howpsuzlyk meselesine uly ornuň 
degişlidigini nygtady. Döwlet Baştutanymyz bu 
ugurda işiň utgaşykly alnyp barylmagyny üpjün 
etmek maksady bilen, «Türkmenistanyň raýat 
awiasiýasynyň awiasiýa howpsuzlygy boýunça 
pudagara toparyny döretmek hakynda» Karara gol 
çekip, resminamany sanly ulgam arkaly agentligiň 
ýolbaşçysyna iberdi we birnäçe anyk tabşyryklary 
berdi.

Mejlisiň dowamynda M.Çakyýew gözegçilik 
edýän düzümleri tarapyndan Magtymguly 
Pyragynyň doglan gününiň 300 ýyllygy mynasybetli 
durmuşa geçirilýän işler barada hasabat berdi. 
Bellenilişi ýaly, şanly senäni dabaraly bellemek 
boýunça geçirilmeli çäreleriň Meýilnamasyna 
laýyklykda, “Türkmenaragatnaşyk” agentligi 
tarapyndan degişli ministrlikler we pudaklaýyn 
dolandyryş edaralary bilen bilelikde Magtymguly 
Pyragy ensiklopediýasyny sanly we neşir görnüşinde 
taýýarlamak, Magtymguly Pyragy portalyny 
döretmek ugrunda degişli işler alnyp barylýar. 
Mundan başga-da, halkara derejede geçirilýän 
çäreleriň ähmiýetini wagyz etmek maksady bilen, 
ýubileý poçta markalarynyň şekil taslamalaryny 
taýýarlamak boýunça döredijilik bäsleşigini 
geçirmek göz öňünde tutulýar.

Hormatly Prezidentimiz hasabaty diňläp, geljek 
ýylda Magtymguly Pyragynyň doglan gününiň 300 
ýyllygy bilen bagly köp çäreleriň geçiriljekdigini 
nygtap, akyldar şahyrymyzyň şanly toýy mynasybetli 
poçta markalaryny goýbermek we olaryň şekil 
taslamasyny düzmek üçin döredijilik bäsleşigini 
ýokary derejede geçirmegiň zerurdygyny belledi.

Soňra hormatly Prezidentimiz Serdar 
Berdimuhamedow Ministrler Kabinetiniň 
agzalaryna we watandaşlarymyza ýüzlenip, Täze 
ýylyň öň ýanynda Birleşen Milletler Guramasynyň 
Nýu-Ýork şäherinde ýerleşýän ştab-kwartirasyndan 
hoş habarlaryň gelip gowşandygyny belledi. 19-
njy dekabrda bu guramanyň Baş Assambleýasynyň 
78-nji sessiýasynyň 49-njy plenar mejlisiniň 
dowamynda Türkmenistanyň başlangyjy esasynda 
«Durnukly ösüşi üpjün etmekde ygtybarly we 
durnukly energiýa birikmesiniň esasy orny» hem-de 
«Durnukly ösüş maksatlaryna ýetmek üçin ulagyň 
ähli görnüşleriniň arabaglanyşygyny berkitmek» 
atly Kararnamalar biragyzdan kabul edildi.

Gahryman Arkadagymyzyň başlangyçlary bilen 
öňe sürlüp, ozal hem birnäçe gezek ykrar edilen 
bu halkara resminamalara dünýä ýurtlarynyň 
köp sanlysynyň awtordaş bolup çykyş etmegi 
olaryň tutuş adamzat üçin örän möhümdigini 
görkezýär diýip, döwlet Baştutanymyz nygtady. 
Bellenilişi ýaly, ýurdumyzyň öňe sürýän dünýä 
ähmiýetli başlangyçlarynyň Birleşen Milletler 
Guramasy tarapyndan ykrar edilmegi Garaşsyz, 
Bitarap Watanymyzyň halkara abraýynyň örän 
ýokarydygynyň nobatdaky güwäsi boldy.

Türkmenistan Durnukly ösüş maksatlaryna 
ýetmek boýunça halkara tagallalary birleşdirmäge 
gönükdirilen netijeli garaýyşlary we başlangyçlary 
giňden goldaýar diýip, hormatly Prezidentimiz 
Serdar Berdimuhamedow aýtdy we geljekde-de 
Birleşen Milletler Guramasy bilen bu ugurda netijeli 
hyzmatdaşlygyň dowam etdiriljekdigini belledi.

Çykyşynyň ahyrynda döwlet Baştutanymyz mejlise 
gatnaşyjylary we ähli watandaşlarymyzy gelip gowşan 
hoş habarlar — ähmiýetli Kararnamalaryň kabul 
edilmegi bilen ýene-de bir gezek tüýs ýürekden gutlady.

Hormatly Prezidentimiz Serdar Berdimuhamedow 
sanly ulgam arkaly geçirilen Ministrler Kabinetiniň 
mejlisini jemläp, oňa gatnaşanlara berk jan saglyk, 
maşgala abadançylygyny, berkarar Watanymyzyň 
gülläp ösmegi ugrunda alyp barýan işlerinde uly 
üstünlikleri arzuw etdi.

ýerde baýramçylyk çäresi Täze ýyl şüweleňi 
bilen dowam etdi.

Mälim bolşy ýaly, 27-nji dekabrda Söwda-
senagat edarasynda “Arkadag Serdarly 
bagtyýar ýaşlar ýyly” şygary astynda 
tamamlanyp barýan ýylyň özboluşly 
jemlenmesine öwrülen halkara ylmy-
amaly maslahatyň we köpugurly serginiň 
dabaraly açylyşy boldy.

Döwlet Baştutanymyz bu ýerde 
guralan sergi bilen tanyşdy. Sergide 
Türkmenistanyň Halk Maslahatynyň, 
Mejlisiniň, Gurbanguly Berdimuhamedow 
adyndaky Howandarlyga mätäç çagalara 
hemaýat bermek boýunça haýyr-sahawat 
gaznasynyň, Daşary işler ministrliginiň, 
Aşgabat we Arkadag şäherleriniň 
häkimlikleriniň, medeniýet, ylym, bilim, 
saglygy goraýyş ulgamlarynyň, ulag-
kommunikasiýalar, maliýe-bank, nebitgaz 
toplumlarynyň, oba hojalygy, gurluşyk-
senagat toplumynyň, jemgyýetçilik 
guramalarynyň gazanan üstünlikleri 
giňden görkezilipdir.

Ýokary bilimli, ruhy we beden taýdan 
sagdyn ýaş nesli kemala getirmek 
türkmen halkynyň Milli Lideri Gahryman 
Arkadagymyzyň esasyny goýan 
we hormatly Prezidentimiz Serdar 
Berdimuhamedowyň baştutanlygynda 
Berkarar döwletiň täze eýýamynyň 
Galkynyşy döwründe üstünlikli durmuşa 
geçirilýän döwlet syýasatynyň strategik 
wezipeleriniň biridir. Bu gün halkara 
giňişlikde uly abraýa eýe bolan Garaşsyz, 
Bitarap Türkmenistanyň kuwwaty gün-
günden artýar. Ýurdumyzyň jemgyýetçilik-
syýasy, ykdysady, medeni, sport 
durmuşyndaky ähmiýetli wakalar munuň 
aýdyň güwäsidir. Ähli ulgamlarda ýetilen 
belent sepgitler şu gezekki sergide öz 
beýanyny tapdy.

Sergide şähergurluşyk ulgamynda 
gazanylýan üstünliklere bagyşlanan bölüm 
hem ýerleşdirilipdir. Şunuň bilen baglylykda, 

türkmen halkynyň Milli Lideri Gurbanguly 
Berdimuhamedowyň başyny başlan, 
Arkadagly Serdarymyzyň baştutanlygynda 
üstünlikli dowam etdirilýän giň gerimli 
konsepsiýanyň netijesinde, şäherlerimiziň 
we obalarymyzyň durky tanalmaz derejede 
özgerdi. “Aziýanyň merjeni” diýlip ykrar 
edilen ak mermerli paýtagtymyz Aşgabat 
we özünde iň täzeçil sanly tehnologiýalary 
jemleýän Arkadag şäheri munuň aýdyň 
mysalydyr. Sebitde deňi-taýy bolmadyk 
“akylly” şäheriň gurluşygynyň taslamasynyň 
durmuşa geçirilmegi ýurdumyzyň ägirt 
uly ykdysady kuwwatynyň, ylmy-tehniki 
ösüşiň belentliklerine tarap öňe gitmeginiň 
görkezijisidir.

Hormatly Prezidentimiz Serdar 
Berdimuhamedowyň Arkadag Serdarly 
bagtyýar ýaşlar ýylynyň jemlerine 
bagyşlanan halkara ylmy-amaly maslahatyň 
çäklerinde geçirilýän sergä baryp görmegi 
ýaş türkmenistanlylaryň aň-paýhas, 
döredijilik we ruhy kuwwatyny durmuşa 
geçirmekleri üçin mümkinçilikleri döretmek, 
olary ýurdumyzyň jemgyýetçilik-syýasy, 
durmuş-ykdysady, medeni durmuşyna işjeň 
gatnaşmaga höweslendirmek boýunça 
meseleleriň döwlet Baştutanymyzyň 
hemişe üns merkezinde saklanýandygynyň 
nobatdaky aýdyň güwäsidir.

Arkadagly Serdarymyz köpugurly sergä 
gatnaşyjylara täze üstünlikleri arzuw edip, 
Söwda-senagat edarasynyň baýramçylyk 
öwüşgininde bezelen uly zalyna barýar. 
Bu ýerdäki gözel arçanyň daşynda Täze ýyl 
ertekileriniň baş gahrymanlary, Aýazbaba, 
Garpamyk, 2024-nji ýylyň nyşany bolan 
luw, baýramçylyk lybasly köp sanly 
ýaşajyk aşgabatlylar we paýtagtymyzyň 
myhmanlary ýygnanypdyrlar. Olaryň ählisi 
döwlet Baştutanymyzy ruhubelentlik bilen 
garşylaýarlar.

Bu ýerde guralan baýramçylyk 
dabarasyna hormatly Prezidentimiz, 
ýurdumyzyň Hökümet agzalary öz 
çagalary hem-de agtyklary bilen geldiler. 

Şeýle-de Täze ýyl mynasybetli guralan 
dabara daşary ýurtlaryň Türkmenistandaky 
diplomatik wekilhanalarynyň ýolbaşçylary, 
ýurdumyzyň daşary döwletlerdäki ilçileri 
öz çagalary bilen gatnaşdylar.

Hormatly Prezidentimiz estrada 
aýdymçylarynyň, teatr we sirk artistleriniň, 
tans toparlarynyň, çagalar döredijilik 
toparlarynyň, zehinli çagalaryň, şol sanda 
çagalar baglarynda terbiýelenýänleriň 
çykyşlaryna tomaşa etdi.

Baýramçylyk äheňinde bezelen 
sahnada Täze ýyla bagyşlanan şadyýan 
aýdymlaryň, sazlaryň, joşgunly tanslaryň 
utgaşmagynda täsirli pursatlara beslenen 
çykyşlar ýaýbaňlandyryldy. “Güneş” 
çagalar hory, «Mukam» skripkaçylar 
topary, “Ruhubelent çagalar”, “Şowhun”, 
“Aýjan”, “Meňli”, “Dokmaçylar”, “Galkynyş” 
tans toparlary sahna meýdançasynda öz 
döredijilik sowgatlaryny görkezdiler.

Döredijilik toparlary bilen birlikde, 
aýdymçylar hem sungatdaky 
başarnyklaryny görkezdiler. Olaryň ählisi 
döwlet derejesindäki birnäçe bäsleşikleriň, 
halkara döredijilik festiwallarynyň hem 
ýeňijileridir. Olar Täze ýyl mynasybetli dünýä 
halklarynyň, türkmen kompozitorlarynyň, 
häzirki zaman aýdymlaryny, nusgawy 
eserleri, tans sazlaryny we folklor häsiýetli 
horeografik çykyşlary öz içine alýan ýörite 
medeni maksatnamany taýýarlapdyrlar.

Ýurdumyzyň ussat we höwesjeň 
döredijilik toparlarynyň aýdym-
sazly çykyşlary ýygnananlarda uly 
täsir galdyrdy. Tomaşaçylar Türkmen 
döwlet gurjak teatrynyň artistleriniň 
çykyşlaryny şowhunly el çarpyşmalar 
bilen garşyladylar. Türkmenistanyň 
Döwlet sirkiniň artistleriniň çykyşlary hem 
ýygnananlarda uly gyzyklanma döretdi. 
Ýaşajyk zehinlerem öz başarnyklary 
bilen hemmelere şatlyk paýlap, türkmen 
sungatynyň, medeniýetiniň uly geljeginiň 
bardygyny aýdyňlyk bilen görkezdiler. Olar 
milli mirasymyzdan ylham alyp, dünýä 
medeniýetiniň gymmatlyklary, ähli gyzykly 
täzeçillikler üçin hem açykdyrlar.

Täze ýylyň hormatyna dabara 
gatnaşyjylara süýjülik torty hödürlenildi.

Döwlet Baştutanymyz Serdar 
Berdimuhamedow hemmeleri ýetip gelýän 
baýramçylyk bilen gutlady we täze — 2024-
nji ýylda ähli arzuwlaryň hasyl bolmagyny 
arzuw edip, dabara gatnaşyjylar bilen 
hoşlaşdy we bu ýerden ugrady.

Ak mermerli paýtagtymyzyň 
şaýollary, meýdançalary, seýilgähleri, 
jemgyýetçilik ýerleri hem täze ýyly 
garşylaýan günlerimizde aýratyn toý 
lybasyna beslendi. Ýagtylandyryşyň dürli 
usullary bilen emele getirilen özboluşly 
kompozisiýalar, yşyklandyryjy bezegler 
Aşgabady aýratyn gözel keşbe getirdi. Baş 
şäherimiziň köçelerinde dürli reňklerde 
ýalkym saçýan yşyklar ertekiler dünýäsine 
düşen ýaly duýgyny bagyşlaýar.

Şeýlelikde, baýramçylyk dabaralary 
her bir öýe, her bir maşgala ýagşy 
arzuwlary, şatlykly pursatlary, baýramçylyk 
täsinliklerini eçilmek üçin giň gerimde 
dowam edýär.

Garaşsyz, Bitarap Türkmenistan täze 
— 2024-nji ýyla gadam basmak bilen, 
halkymyzyň agzybirligini, ösüp gelýän 
ýaş nesliň bagtyýarlygyny, hormatly 
Prezidentimiz Serdar Berdimuhamedowyň 
baştutanlygynda Berkarar döwletiň täze 
eýýamynyň Galkynyşy döwründe eziz 
Watanymyzyň gazanýan üstünliklerini 
aýdyňlygy bilen äşgär edýär.

HORMATLY PREZIDENTIMIZ SERDAR BERDIMUHAMEDOW TÄZE ÝYL 
DABARALARYNA GATNAŞDY

HORMATLY 
TÜRKMENISTANYŇ 

PREZIDENTI ARKADAGLY 
GAHRYMAN 

SERDARYMYZ!

Siziň Arkadag Serdarly bagtyýar ýaşlar 
ýylynyň jemlerine bagyşlap ýazan «Ýaşlar 
— Watanyň daýanjy» atly kitabyňyzy uly 
buýsanç bilen kabul etdim.

Bagtyýar halkymyzyň ýankitabyna 
öwrüljek bu eserde ýurdumyzyň ýaşlarynyň 
häzirki döwürde ýeten sepgitleri, gazanan 
üstünlikleri beýan edilýär. Ýaşlar biziň 
aýdyň geljegimizdir. Ösüşlerimiziň batly 
gadamlarydyr. Berkarar döwletiň täze 
eýýamynyň Galkynyşy döwründe Garaşsyz 
ýurdumyzda ýaşlara uly orun berilýär. Olar 
üçin ähli döwrebap şertler döredilýär. 
Uly üstünliklere beslenen bagtyýar ýaşlar 
ýylynda ýaşlarymyzyň ata Watanymyzyň 
ösüşine mynasyp goşant goşandyklaryny 
aýratyn belläsim gelýär. Ýaşlaryň gazanýan 
üstünlikleri bizi örän guwandyrýar.

Baý many-mazmunly bu kitabyň geljekde 
diňe bir ýaşlarymyz üçin ýol-ýörelge bolman, 
eýsem, ähli ýaşdaky watandaşlarymyzda-da 
uly gyzyklanma döretjekdigine, kitapdaky 
görkezilen ugurlaryň usulyýet hökmünde 
biziň her birimiziň işimizde gymmatly 
gollanma boljakdygyna berk ynanýaryn.

Täze ýylyň bosagasynda türkmen ýaşlaryna 
bagyşlan «Ýaşlar — Watanyň daýanjy» atly 
kitabyňyzyň ilkinji sanyny maňa ibermegiňiz 
mende buýsançly duýgulary has-da artdyrdy.

Pursatdan peýdalanyp, «Ýaşlar — Watanyň 
daýanjy» atly ilkinji kitabyňyzyň neşir 
edilmegi bilen tüýs ýürekden gutlaýaryn. 
Galamyňyzyň ýiti, döredijilik älemindäki 
gadamlaryňyzyň dowamat-dowam 
bolmagyny arzuw edýärin. Janyňyz sag, 
ömrüňiz uzak bolsun! Il-ýurt bähbitli, döwlet 
ähmiýetli işleriňiz mundan beýläk hem 
rowaç alsyn!

Türkmen halkynyň Milli Lideri,
Türkmenistanyň Halk Maslahatynyň 

Başlygy, Gahryman Arkadag
Gurbanguly BERDIMUHAMEDOW.

(Başlangyjy 1-nji sahypada).

27 декабря 2023 года Президент Сердар 
Бердымухамедов посетил с рабочим ви-
зитом Российскую Федерацию, где при-
нял участие в неформальном Саммите 
глав стран Содружества Независимых Го-
сударств.

В очередном Саммите также приняли 
участие Президент Азербайджанской 
Республики Ильхам Алиев, Премьер-ми-
нистр Республики Армения Никол Па-
шинян, Президент Республики Беларусь 
Александр Лукашенко, Президент Респу-
блики Казахстан Касым-Жомарт Токаев, 
Президент Кыргызской Республики Са-
дыр Жапаров, Президент Республики Тад-
жикистан Эмомали Рахмон, Президент Ре-
спублики Узбекистан Шавкат Мирзиёев.

Перед началом встречи в верхах главы 
стран-участниц СНГ в соответствии с про-
граммой пребывания высоких гостей в 
Санкт-Петербурге посетили достоприме-
чательности культурной столицы России. 
В частности, они ознакомились с экспо-
зициями Государственного музея-запо-
ведника «Павловск», Государственного 
музея-заповедника «Царское Село» в го-
роде Пушкин, Государственного музея-
заповедника «Петергоф».

Открывая встречу на высшем уровне 
в Государственном комплексе «Двор-
ца конгрессов», расположенном в Кон-
стантиновском дворце, Президент Рос-
сийской Федерации Владимир Путин 
выразил признательность за принятое 
приглашение посетить Санкт-Петербург 
для участия в Саммите.

В ходе выступления был дан краткий 
анализ итогов проведённой за теку-
щий год работы и определены ключе-
вые направления совместной деятель-
ности в формате СНГ на ближайшую 
перспективу.

В целом 2023 год для Содружества был 
плодотворным и результативным. Под-
тверждением тому служит тот факт, что 
все предусмотренные мероприятия были 
успешно проведены, а достигнутые до-
говорённости призваны содействовать 

дальнейшему наращиванию сотрудни-
чества между дружественными страна-
ми во всех сферах, воплощению в жизнь 
новых взаимовыгодных экономических, 
транспортно-логистических, культурно-
гуманитарных и иных проектов.

Следует отметить, что важным фак-
тором успешной деятельности на про-
странстве Содружества, является то, что 
все страны-члены Организации привер-
жены основополагающим принципам, 
заложенным в фундамент партнёрства на 
региональном и мировом уровне. Вме-
сте с тем за прошедшие годы государства 
СНГ следуют курсом сотрудничества, на-
дёжной основой которого служат добрая 
воля, равноправие и доверие сторон.

Рассматривая СНГ в качестве уникаль-
ной платформы для выстраивания дол-
госрочного партнёрства, наша страна 
регулярно выдвигает конкретные пред-
ложения, главная цель которых – выра-
ботка востребованных временем эффек-
тивных форм взаимодействия.

В данном контексте следует напом-
нить, что в ходе состоявшегося 13 октя-
бря текущего года очередного заседания 
Совета глав государств СНГ Президент  
Сердар Бердымухамедов выступил с но-
выми конструктивными инициативами, 
практическая реализация которых при-
звана придать действенный импульс мно-
голетним межгосударственным отноше-
ниям в формате СНГ, а также обеспечить 
безопасность, стабильность и устойчи-
вое развитие не только на пространстве 
Содружества, но и в мире.

Вместе с тем важно подчеркнуть, что 
приоритетные позиции Туркмениста-
на, озвученные на Саммите в Бишкеке, 
полностью отвечают инициативам, пред-
ставленным Президентом Сердаром  
Бердымухамедовым на Генассамблеи 
ООН. В частности, это – обсуждение воз-
можностей выработки под эгидой ООН 
Стратегии глобальной безопасности, а 
также учреждения Института нейтрали-
тета и безопасности, дальнейшее укре-

пление многостороннего партнёрства в 
рамках Группы друзей нейтралитета, соз-
данной по инициативе туркменской сто-
роны в стенах ООН, создание под эгидой 
ООН Совещания/Диалога по безопасно-
сти в Центральной Азии.

Наряду с этим в ходе состоявшейся осе-
нью 2023 года встречи на высшем уровне 
Президент Сердар Бердымухамедов вы-
сказался за консолидацию дальнейших 
усилий по противодействию таким се-
рьёзным вызовам современного мира, 
как террористическая опасность, неза-
конный оборот наркотиков, торговля 
людьми, проникновение на простран-
ство СНГ радикальных и экстремистских 
элементов, по вопросам, связанным с ки-
беругрозами и иными вызовами.

Приоритетным направлением пар-
тнёрства в рамках Содружества являет-
ся экономика. В этой связи важно упо-
мянуть, что в 2019 году в Ашхабаде на 
Саммите СНГ была подписана Деклара-
ция о стратегическом экономическом 
сотрудничестве государств-участников 
Содружества, разработанная по иници-
ативе Национального Лидера туркмен-
ского народа, Председателя Халк Мас-
лахаты Гурбангулы Бердымухамедова. 
Данный документ лёг в основу принятой 
позже Стратегии экономического раз-
вития СНГ до 2030 года, предусматрива-
ющей тесное взаимодействие в сферах 
торговли, промышленной кооперации, 
транспорта, энергетики, инвестиций и в 
других отраслях. Это именно те секторы, 
в которых государства Содружества мо-
гут достойно конкурировать на внешних 
рынках, предлагать потенциальным пар-
тнёрам выгодные условия для продук-
тивного сотрудничества.

Отмечая важность продвижения эко-
номических интересов СНГ за его гео-
графические пределы, интегрирования 
в совместные проекты сопредельных 
стран и соседних регионов, туркменская 
сторона неоднократно выступала с ини-
циативами по диверсификации энергети-
ческих, транспортно-коммуникационных 
составляющих в контексте развития мас-
штабных инфраструктурных коридоров 
Север–Юг и Восток–Запад. Государства 
Содружества, объединённые географи-
ей и исконными отношениями дружбы 
и братства, в современную эпоху распо-
лагают объективными преимуществами, 
оптимальное использование которых от-
вечает интересам всеобщего благополу-
чия.

Партнёрство в гуманитарной сфере по-
прежнему остаётся ключевым в формате 
СНГ. Культурная взаимосвязь и духовная 
близость народов наших стран, много-
вековая общая история являются тем 
прочным фундаментом, на котором вы-
страиваются интеграционные процессы 
в рамках Содружества.

Основной темой повестки дня засе-
дания Совета глав правительств госу-
дарств-участников СНГ, состоявшегося 
18 декабря текущего года, стало расши-
рение контактов именно в этом направ-
лении. Взаимодействие в сферах науки 
и образования, культуры и искусства, 
молодёжной политики, а также здраво-
охранения и спорта, по обоюдному мне-
нию глав стран Содружества, является 
неотъемлемым фактором сближения 
стран и народов, упрочения доверитель-

ных отношений между ними.
Ещё один значимый вектор взаимодей-

ствия на площадке СНГ – по линии парла-
ментов, активное задействование в этих 
целях опыта Межпарламентской Ассам-
блеи Содружества. В этом плане важно 
отметить, что Туркменистан считает, что 
с учётом возросшей роли парламентской 
дипломатии в современном мире такой 
формат, объединяющий глав парламен-
тов государств СНГ, сегодня более чем 
востребован.

Все эти годы государства СНГ твёрдо 
отстаивают принципы равноправия и 
уважительности в межгосударственных 
отношениях, выступают за утверждение 
в глобальной повестке культуры мира и 
диалога, упрочение стабильности и без-
опасности на планете, внося весомый 
вклад в выполнение ЦУР.

Недавно на состоявшемся 19 декабря 
этого года 49-м пленарном заседании    
78-й сессии Генеральной Ассамблеи ООН 
были рассмотрены и единогласно при-
няты представленные Туркменистаном 
Резолюции – «Ключевая роль надёжной и 
стабильной энергетической связуемости 
в обеспечении устойчивого развития» и 
«Укрепление связей между всеми видами 
транспорта для достижения целей в об-
ласти устойчивого развития», соавторами 
которых выступили страны-партнёры по 
Содружеству.

Оказываемая друг другу государ-
ствами-участниками СНГ поддержка на 
международной арене является свиде-
тельством того, что страны Содружества, 
обладающие огромным политико-ди-
пломатическим потенциалом, выступают 
с консолидированных позиций в ООН, 
других авторитетных международных и 
региональных структурах. При этом все 
страны-члены исходят из необходимости 
вернуть в мировую политику уважение к 
праву, культуру диалога, доверие и пред-
сказуемость в отношениях между госу-
дарствами.

На нынешней встрече на высшем уров-
не особый акцент был сделан на важности 
придания традиционному партнёрству 
качественно нового наполнения, исходя 
из общности стоящих целей и задач. При 
этом также отмечалась необходимость 
создания действенных механизмов си-
стемных политических консультаций 
между странами-членами СНГ с учётом 
накопленного позитивного опыта со-
вместной работы.

В ходе обмена мнениями о приори-
тетных направлениях взаимодействия 
главы государств выразили твёрдую 
уверенность, что принятые решения 
и достигнутые договорённости в теку-
щем году в рамках различных форумов, 
мероприятий и встреч будут содейство-
вать углублению межгосударственных 
отношений на пространстве СНГ.

В целом, нынешняя встреча в вер-
хах в неофициальном формате, на ко-
торой были обсуждены вопросы как 
региональной, так и международной 
повестки дня, стала очередным на-
глядным подтверждением стремле-
ния стран-участниц СНГ и впредь со-
вместно выстраивать сотрудничество 
на пространстве Содружества в духе 
стратегического партнёрства, взаим-
ной выгоды и учёта интересов всех 
государств.

ПРЕЗИДЕНТ СЕРДАР БЕРДЫМУХАМЕДОВ 
ПРИНЯЛ УЧАСТИЕ В НЕФОРМАЛЬНОЙ 

ВСТРЕЧЕ ГЛАВ ГОСУДАРСТВ СНГ


